
Diuz caetbak samcib Bouxnanggsaeh mbouj
iekdingh mboengq guhco roxnaeuz iekdingh mbouj
cingcuj, gaengawq gij gvidingh diuz hajbak itcib aen
fap neix lij dingh mbouj roengz ne, yawj baenz
mbouj dinghgeiz guhco. Bouxnanggsaeh seizlawz
gejcawz habdoengz hix cungj ndaej, hoeng wngdang
youq aen geizhanh hableix gaxgonq naeuz hawj
doiqfueng rox gong.

Diuz caetbak samcib it Danghnaeuz huqco
hawj bouxcoyungh ok yiemj roxnaeuz ndang mbouj
ndeiyouq, couhcinj bouxcoyungh dingh habdoengz
seiz mingzrox aen huqco neix mbouj habgek,
bouxcoyungh vanzlij seizlawz siengj gejcawz hab—
doengz cungj ndae;j.

Diuz caetbak samcib ngeih Bouxcoyungh
youq mboengq co ranz daibae, boux youq mwh de
caengz dai caeuq de caemh youq roxnaeuz boux
caeuq de caemh ginghyingz ndaej ciuq gij
habdoengz guhco baezgonq co aen ranz neix.

Diuz caetbak samcib sam Aen geizhanh
guhco daengz geiz, bouxcoyungh wngdang boizdaug
hugco. Gij huqco boizdauq haenx wngdang hab gij
yiengh ndaw iekdingh roxnaeuz gij yiengh ciuq aen
singqcaet huqeo sawjyungh gvaqlaeng.

Diuz caetbak samcib seiq Aen geizhanh
guhco daengz geiz, bouxcoyungh lij yungh huqco,
bouxcuengqco mbouj daezok yigen mbouj doengz ne,
habdoengz guhco baezgonq lij suenqgsoq, hoeng aen
geizhanh guhco dwg mbouj dinghgeiz.

Aen geizhanh guhco daengz geiz, bouxcoyungh
ranzyouq miz yiengh gienzleih diuzgienh doxdoengz
ndaej coyungh gong.

Cieng Cibhaj Habdoengz Yungz-
swh Coyungh

Diuz caetbak samcib haj Habdoengz yungz—
swh coyungh dwg yiengh habdoengz bouxcuengqco
gaengawq bouxcoyungh genjleh bouxgai. huqco,
laeng bouxgai cawx huqco, hawj bouxcoyungh
sawjyungh, bouxcoyungh ceihawj cienzco haenx.

Diuz caetbak samcib roek Ndaw habdoengz
yungzswh coyungh baeznaengz sij miz huqco
heuhguh gijmaz . geijlai, gvigek, gisuz
smgnwngz\ baenzlawz gienjniemh, aen geizhanh
guhco cienzco gapbaenz caeuq seizlawz ., baenzlawz
gyau cienzco, yiengh ngaenz lawz, aen geizhanh
guhco daengz geiz le hugco gvi bouxlawz daengj.

Habdoengz yungzswh coyungh wngdang okcih
dinghlaeb.

Diuz caetbak samcib caet Gij habdoengz
yungzswh coyungh bouxnanggsaeh gyajbien huqco
dinghlaeb haenx mbouj suengsoq.

Diuz caetbak samcib bet Ciuq gij gvidingh
faplwd. fapgvi hingzcwng, bouxcoyungh ginghyingz
sawjyungh huqco wngdang aeundaej hingzewng
cinjhawj, bouxcuengqco caengz aeundaej hingzcwng
cinjhawj mbouj ngaih gij yauqlig habdoengz
yungzswh coyungh.

Diuz caetbak samcib gouj Aen habdoengz
gaicawx bouxcuengqco ciuq bouxcoyungh senj ndei
bouxgai. huqco cix dingh haenx, bouxgai wngdang
ciuq iekdingh gyau gij hugbiu hawj bouxcoyungh,
bouxcoyungh miz yiengh gienzleih bouxcawx caeuq
aen hugbiu souhlingx mizgven de.

Diuz caetbak seiqcib Bouxgai boihfanj gij
yivu gyau hugbiu hawj bouxcoyungh, mi saek yiengh
lajneix, bouxcoyungh ndaej doi mbouj lingxaeu gij
hugbiu bouxgai gyau hawj de:

miz

(Ngeih) Mbouj ciuq iekdingh gyau hugbiu,
bouxcoyungh roxnaeuz bouxcuengqco coinaeuz le
youq ndaw geizhanh hableix vanzlij mbouj gyau.

Danghnaeuz bouxcoyungh doi mbouj lingxaeu
hugbiu, wngdang gibseiz naeuz hawj bouxcuengqco
nyi.

Diuz caetbak seiqcib it Bouxcuengqco.
bouxgai, bouxcoyungh ndaej iekdingh, bouxgai
mbouj hengz faenh habdoengz gaicawx ne, youz
bouxcoyungh hengz gij gienz heuh boiz. Danghnaeuz
bouxcoyungh hengz gij gienz heuh boiz ne,
bouxcuengqco wngdang bangcoengh.

Diuz caetbak seiqcib ngeih Bouxcoyungh
hengz gienz heuh bouxgai boiz, mbouj ngaih de
hengz gij yivu gyau cienzco. Hoeng, danghnaeuz
bouxcoyungh aeu baengh gij dinfwngz bouxcuengqco
doekdingh huqgco roxnaeuz bouxcuengqco capfwngz
genj aeu huqco ne, bouxcoyungh ndaej cingjgouz
gemjmienx cienzco doxwngq.

Diuz caetbak seiqcib sam Miz saek yiengh
lajneix, hawj bouxcoyungh hengz aen gienzleih heuh
bouxgai dienzboiz mbouj baenz ne, bouxcoyungh miz
gienz cingjgouz bouxcuengqco rapdawz cwzyin
doxwngq:

(It) Mingzrox huqco miz giz mbouj gaeuq ndei
cix mbouj naeuz bouxcoyungh nyi;

(Ngeih) Mwh bouxcoyungh hengz gij gienzleih
heuh boiz, mbouj gibseiz daezhawj gij bangcoh noix
mbouj ndaej haenx.

Bouxcuengqco gik hengz gij gienzleih dan miz
de ndaej heuh bouxgai boiz, hawj bouxcoyungh deng
sonjsaet, bouxcoyungh miz gienz cingjgouz boux—
cuengqco rapdawz cwzyin dienzboiz.

Diuz caetbak seiqcib seiq Aen habdoengz
gaicawx bouxcuengqco ciuq bouxcoyungh genj ndei
bouxgai. huqco cix dingh haenx, caengz ndaej
bouxcoyungh doengzeiq, bouxcuengqco mbouj ndaej
gaij gij neiyungz ndaw habdoengz caeuq boux—
coyungh mizgven haenx.

Diuz caetbak seiqcib haj Bouxcuengqco miz
gienz gaemmiz huqco, aen gienz neix caengz
ginggvaq daenggeiq, mbouj ndaej doiqdingj boux—
gwnngoemsx.

Diuz caetbak seiqcib roek Gij cienzco
habdoengz yungzswh coyungh, cawz ok boux—
nanggsaeh lingh miz iekdingh, wngdang ciuq gij
cingzbonj dingzlai roxnaeuz cienzbouh cawx huqco
dem gij leihyinh hableix bouxcuengqco daeuj dingh.

Diuz caetbak seiqcib caet Danghnaeuz huqco
mbouj hab iekdingh roxnaeuz mbouj hab aen
moegdik sawjyungh, bouxcuenggco mbouj rapdawz
cwzyin. Hoeng, cawz ok gij yienghsaeh bouxcoyungh
baengh gij dinfwngz bouxcuengqco daeuj doekdingh
hugco roxnaeuz bouxcuengqco capfwngz genjleh
hugco.

Diuz caetbak seiqcib bet Bouxcuengqco
wngdang baujcingq bouxcoyungh ndaej ciemgmiz
caeuq sawjyungh huqco.

Bouxcuengqco miz saek yiengh lajneix, boux—
coyungh miz gienz cingjgouz de dienzboiz sonjsaet:

(It) Mbouj miz leixyouz cingqdangq soudauq
huqco;

(Ngeih) Mbouj leixyouz  cingqdangq
gazngaih, gauxca bouxcoyungh ciemgmiz caeuq
sawjyungh huqco;

(Sam) Aenvih bouxcuengqco hawj bouxdaih—
sam doiq huqco gangjaeu gienzleih;

(Seiq) Yiengh wnq mbouj habdangq gazngaih
bouxcoyungh ciemqmiz caeuq sawjyungh huqco.

